
ABSTRAK

POTENSI PENURUNAN KOLESTEROL DALAM EKSTRAK RUMPAI LAUT
(Kappaphycus alvarezii) SABAH DALAM TIKUS DIBERI DIET TINGGI
KOLESTEROL

Objektif kajian ini adalah untuk mengkaji potensi ekstrak air dan etanol rumpai laut
merah (Kappaphycus alvarezij) Sabah, terhadap penurunan kolesterol dalam tikus
yang diberi diet tinggi kolesterol. Lima puluh ekor tikus spesis Sprague Dawley
jantan dibahagikan kepada lima kumpulan, iaitu kumpulan diet normal (N),
kumpulan diet tinggi kolesterol (KT), kumpulan diet tinggi kolesterol bersama diet
ekstrak air K. alvarezii (KTEA), kumpulan diet tinggi kolesterol bersama diet ekstrak
etanol K. alvarezii (KTEE) dan kumpulan diet tinggi kolesterol bersama ubat
Simvastatin (KTD). Tempoh kajian adalah selama lapan minggu dengan satu
minggu sebagai tempoh induksi. Sepanjang Kajian, kumpulan normal diberi diet
standard untuk tikus. Diet tinggi kolesterol untuk kumpulan KT, KTEA, KTEE dan
KTD ditambah 2% serbuk kolesterol dan 1% serbuk asid hempedu. Diet rawatan
ekstrak rumpai laut yang diberikan adalah sebanyak 300mg/kg berat badan tikus.
Berbanding dengan kumpulan KT, di akhir tempoh kajian, didapati kumpulan KTEE
memberikan kesan yang memberangsangkan dalam penurunan paras kolesterol
jumlah kolesterol (TC), paras lipoprotin berketumpatan rendah (LDL-C) dan paras
trigliserida (TG). Manakala kumpulan KTEA didapati memberi kesan yang sangat
efektif dalam meningkatkan paras lipoprotin berketumpatan tinggi (HDL-C)
mengatasi ubat penurun kolesterol, Simvastatin. Kedua-dua kumpulan diet tinggi
kolesterol bersama rawatan rumpai laut (KTEA dan KTEE) menunjukkan potensi
penurunan kolesterol namun tidak menunjukkan perbezaan yang ketara dengan
kumpulan normal (N). Nilai indeks anterogenik dan indeks somatik hepar kumpulan
KT, KTEE, KTEA dan KTD menunjukkan perubahan ketara dengan kumpulan N dan
berisiko terhadap penyakit kardiovaskular. Tempoh kajan yang lebih lama
diperlukan bagi mendapatkan paras penurunan kolesterol yang berkesan.
Walaubagaimanapun, kajian ini menunjukkan bahawa ekstrak rumpai laut K.
alvarezii berpotensi menjadi ramuan makanan berfungsi atau nutraseutikal untuk
menurunkan paras kolesterol dalam darah.




ABSTRACT

The objective of this research is to investigate the potential of water and ethanol
Sabah red seaweed (Kappaphycus alvarezii) extracts, to decrease cholesterol in rats
fed high—cholesterol diet. Fifty males Sprague Dawley rats were divided into five
groups namely; normal diet (N), high-cholesterol diet group (KT), high-cholesterol
diet with K. alvarezii water extract (KTEA), high-cholesterol with K. alvarezii ethanol
extract (KTEE) and high-cholesterol with Simvastatin medication (KTD). The
research period was eight weeks with one week as an induction period. During the
study, the normal group was given commercial diet for rats. High-cholesterol diet
for the KT, KTEA, KTEE and KTD groups was added with 2% high cholesterol
powder and 1% bile salt. Seaweed extracts were given a dosage of 300mg/kg of
body weight to the rats. KTEE had a favorable impact on lowering cholesterol levels
(7C), low density lipoprotein cholesterol (LDL-C) and trglyceride (TG) in comparison
to KT at the end of the experiment. KTEA significantly increased high density
lipoprotein (HDL-C), surpassing HDL-C levels of cholesterol-lowering drugs,
Simvastatin. However, both (KTEA and KTEE) were not able to reduce cholesterol
to normal group (N) levels. Antherogenic index and liver somatic index of KT, KTEA,
KTEE and KTD have shown significant change compared to N group and the results
show that the groups are at cardiovascular risk. A longer research period is
required to observe a cholesterol reduction to normal levels. This research shows
that K. alvarezii seaweed extracts have the potential as functional food ingredient
or nutraceutical in lowering blood cholesterol levels.

Vi

Bab 1

Pengenalan

1.1 Latar belakang kajian

Statistik penghidap penyakit kardiovaskular di dunia meningkat dari 17 juta pada
2006 dan dijangkakan akan meningkat lagi kepada 25 juta pada 2030 (WHO,
2012). Statistik ini menunjukkan bahawa kardiovaskular merupakan penyakit utama
yang menyumbang kepada peningkatan kadar kematian. Organisasi Kesihatan
Sedunia, (2012) melaporkan, sebanyak 217 orang di Malaysia yang berumur 30
hingga 70 tahun menghidap penyakit kardiovaskular pada tahun 2008. Penyakit
kardiovaskular dikatakan mempunyai perkaitan yang kukuh dengan kandungan
kolesterol dalam darah. Kandungan kolesterol yang tinggi atau hiperkolesterolemia
merupakan faktor utama tercetusnya penyakit kardiovaskular, arteroskelrosis dan
penyakit jantung koronari (Colpo, 2005). Menurut Ahmad Shahrir et a/.,, (1994),
nisbah kematian yang dicatatkan oleh penghidap kardiovaskular dalam kalangan
lelaki dan wanita adalah 2.1:1, manakala nisbah menurut bangsa dicatatkan
sebanyak 2.5:1, 1.7:1 dan 3.0:1 bagi Melayu, Cina dan India.

Penyakit kardiovaskular didefinisikan sebagai penyakit yang berlaku
disebabkan oleh salur arteri koronari yang tersumbat. Salur arteri koronari yang
tersumbat menghalang bekalan oksigen dan nutrien untuk sampai ke jantung.
Seterusnya mengakibatkan kejadian arterosklerosis (Ahmad Sharir et a/,, 1994).
Salah satu faktor yang menyebabkan salur arteri koronari tersumbat adalah kerana
terdapat mendakan kolesterol. Mendakan kolesterol ini akan menutup laluan

pengaliran darah, oksigen dan nutrien ke bahagian badan yang memerlukan.



Menurut Khalib (2008), Kementerian Kesihatan merekodkan risiko kematian
di Malaysia telah meletakkan Malaysia sebagai negara ke-5 teratas dalam isu
penyakit kardiovaskular. Ahmad Sharir et al, (1994), dalam kajian beliau
mendapati bahawa selain daripada gaya hidup merokok, umur, etnik dan peratusan
menopaus dalam kalangan wanita, tekanan darah tinggi merupakan antara faktor
lain yang dapat meningkatkan risiko kardiovaskular sebanyak 6 kali ganda. Penyakit
kardiovaskular berkait rapat dengan pelbagai jenis faktor. Salah satu faktor
utamanya adalah disebabkan oleh gaya hidup dan tabiat seseorang (Ahmad Sharir
et al., 1994). Menurut kenyataan Organisasi Kesihatan Dunia (2003) dan Organisasi
Makanan dan Penanaman (FAO) (2010), kesedaran kepentingan gaya hidup sihat
perlu diberi perhatian bagi mengurangkan penyakit kardiovaskular. Oleh sebab itu,
kini penyakit kardiovaskular bukan hanya menjadi penyakit yang menyerang
golongan yang berumur malahan juga menjadi penyebab kepada kadar
peningkatan kematian golongan muda.

Terdapat beberapa usaha yang dilakukan bagi memberi kesedaran dan
meningkatkan pengetahuan dalam kalangan rakyat Malaysia. Salah satunya adalah
projek yang dilakukan oleh Hospital Universiti Kebangsaan Malaysia (HUKM). Projek
Kesihatan Hulu Langat ini bertujuan memberikan pemahaman jangka panjang
tentang penyakit kardiovaskular kepada masyarakat (Ahmad Sharir et a/., 1994).
Projek ini sememangnya dipersetujui sebagai salah satu langkah dan srategi untuk
mengawal serta mempromosikan kesihatan. Terkini, Persatuan Jantung Amerika
(AHA) memperkenalkan konsep baru untuk mencapai kesihatan dari kardiovaskular
iaitu melalui 7 metrik kesihatan yang ideal. Salah satu daripadanya adalah dengan
tidak mempunyai 3 faktor kesihatan yang teruk iaitu jumlah kolesterol yang
optimum, tekanan darah dan paras glukosa puasa yang tinggi (Go et a/., 2013).

Penyakit kardiovaskular mempunyai kaitan yang kukuh dengan kolesterol.
Kandungan kolesterol yang tinggi merupakan risiko major kepada penyakit
kardiovaskular (Deepa dan Varalakshmi, 2005). Maka, penggunaan ubat penurun
kolestero! adalah perlu bagi individu yang mempunyai tahap kolesterol yang tinggi.

Salah satu kelas ubat yang digunakan adalah statin. Statin merupakan ubat yang
digunakan bersama diet untuk menurunkan kolesterol lipoprotin berketumpatan
rendah (LDL-C) dalam darah. Salah satu dari jenis statin adalah simvastatin.
‘Simvastatin merupakan ubat dalam kumpulan Vytorin. Berdasarkan survei yang
dijalankan oleh Holman (2007) ke atas 650 pesakit, penggunaan Simvastatin
memberi kesan sampingan kepada pesakit. Kesan sampingan yang sering dialami
oleh pesakit adalah seperti sengal otot, kekurangan kognitif dan kebas jari dan kaki
(Holman, 2007). Walaubagaimanapun, Persatuan Jantung Amerika (AHA)
mengesyorkan penggunaan dos yang terhad melalui pemilihan jenis ubat statin
berdasarkan tahap penurunan LDL-C yang dikehendaki dan penggunaan gabungan
ubat-ubatan pada dos yang rendah. Namun kesan sampingan kepada pesakit tetap
dilaporkan (Holman, 2007).

Persatuan Jantung Amerika (AHA), Kolej Kardiologi Amerika (ACC) dan
Institut Darah, Jantung dan Paru-paru (NHLBI) telah mengesan beberapa tahap
keselamatan penggunaan statin. Namun, masih dilaporkan tentang kesan
sampingan yang dialami oleh pesakit. Omar dan Wilson (2002), melaporkan
terdapat 871 kes miopati telah berlaku di United State. Selain penyebab kepada
miopati, penggunan statin juga mendorong kepada penyerapan protein di tubul
proksimal. Hal ini menyebabkan tubul proksimal menjadi tidak aktif (Grundy, 2005).
Selain itu, kesan jangka panjang yang berlaku adalah kerosakkan buah pinggang.
Pentadbiran Makanan dan Dadah (FDA) menyatakan bahawa penggunaan ubat
penurun kolesterol, Simvastatin mampu memberi kesan negatif kepada kognitif
seseorang seperti kekeliruan dan hilang ingatan. Ramadan (2012) menyatakan
bahawa walaupun ubat penurun kolesterol secara klinikalnya mampu merawat
hiperkolesterolamia, namun penggunaan makanan yang berfungsi dalam mengawal
kolesterol serum tahap risiko kardiovaskular telah mendapat penerimaan global
sejak beberapa tahun ini.

Terdapat beberapa buah negara mengamalkan penggunaan bahan semula
jadi bagi mengatasi dan mengurangkan peningkatan penyakit-penyakit kronik. Di
3



India, Bangladesh dan Pakistan, penggunaan salah satu bahan semulajadi yang
dikenali sebagai ‘guggul’ adalah sangat meluas. ‘Guggul’ digunakan untuk merawat
penyakit seperti hiperkolesterolemia, arterosklerosis, reumatisma, dan obesiti
(Deng, 2007). Di Malaysia, penggunaan rumpai laut telah dikaji sebagai salah satu
bahan semulajadi yang mempunyai sebatian-sebatian yang mampu bertindak

mengurangkan kolesterol dalam darah individu tinggi kolesterol.

Rumpai laut adalah makroalga yang tidak mempunyai akar, batang dan
daun (Suhaila, 2011). Rumpai laut merupakan sejenis tumbuhan yang tidak
mempunyai rasa dan bersifat kenyal. Menurut Mohd Azizani (2000), rumpai laut
sering ditemui di dalam lautan. Sebahagian daripadanya tumbuh pada bahagian
struktur yang keras seperti batu, kulit hidupan laut dan pada tumbuhan laut yang
lain (Wei dan Chin, 1983; Mohd Azizani, 2000). Rumpai laut juga mengandungi
jumlah lemak yang rendah iaitu 2% tetapi mempunyai komponen asid lemak
politaktepu seperti omega (n)-3s LNA, EPA dan DHA dan Omega. Menurut
Dawczynski et al, (2008) dan MacArtain, (2007), rumpai laut jenis perang dan
merah membekalkan keseimbangan nisbah yang baik berbanding sumber ikan.
Banyak kajian mengenai komposisi nutrient rumpai laut telah dijalankan dari
pelbagai negara seperti Malaysia (Matanjun et a/, 2008; Norziah et al, 2000),
Korea (Hwang et al, 2008), Sepanyol (Sanchez-Machado et a/, 2004), Brazil
(Marinho-Sorino et al, 2006), China (Wong dan Cheung, 2000) dan Amerika
Syarikat (McDemidndan Steurcke, 2003; Ying, 2012). Ini menunjukkan bahawa
penggunaan rumpai laut adalah sangat meluas di seluruh dunia.

Penggunaan haiwan dalam mengkaji kesan ke atas manusia telah dilakukan
sejak dahulu. Dalam Kajian-kajian lepas yang melibatkan pengetahuan tentang
kesan pada manusia, tikus digunakan sebagai mekanisma kajian. Hal ini kerana ia
mempunyai persamaan dengan manusia (Harini et a/, 2009). Penggunaan tikus
dalam kajian sebagai mekanisma kajian (Harini et a/, 2009; Tuti, 2005;
Moteshakeri et al, 2011; Sugano et al, 1978; Olivero-David et al, 2011;
Bocanegra et a/.,, 2009; Sanchez-Muniz, 2012; Ginzberg et a/, 2000; Frota et al.,

2008; Julyasih et al., 2007) telah menunjukkan kesan yang positif sebagai penurun
kolesterol dalam darah tikus yang diberi makan diet tinggi kolesterol. Di malaysia,
Matanjun et a/, (2010), telah menjalankan kajian tentang potensi penurunan
kolesterol dalam tikus diberi diet tinggi kolesterol. Kajian beliau telah menunjukkan
kesan positif serbuk rumpai laut sebagai penurun kolesterol dalam tikus yang diberi
diet tinggi kolesterol.

Daripada kajian yang dilakukan oleh Matanjun et a/, (2010) jelas
menunjukkan bahawa penggunaan serbuk rumpai laut berkesan dalam
menurunkan kandungan kolesterol. Namun, sehingga kini, kajian tentang kesan
penurunan kolesterol menggunakan ekstrak rumpai laut masih kurang terutamanya
rumpai laut tropika. Kajian penurunan kolesterol ini merupakan kajian yang
pertama yang dijalankan ke atas ethrak. rumpail laut dari Malaysia. Oleh ituy,
rasional kajian ini dijalankan adalah untuk mengkaji kesan penurunan ekstrak
rumpai laut merah Kappaphycus alvarezii sebagai penurun kolesterol. Kajian ini
dijalankan ke atas tikus bagi menghubungkan kesannya kepada manusia. Bagi
mengkaji kesan pengekstrakkan rumpai laut, dua jenis pengekstrakkan rumpai laut
telah digunakan iaitu pengekstrakkan air dan etanol. Kesan penggunaan kedua-dua
ekstrak ini dilihat melalui analisis penurunan kolesterol dalam darah tikus.

1.1 Objektif kajian

Terdapat dua objektif yang ingin diuji dalam kajian ini. Objektif pertama adalah
untuk menentukan kesan ekstrak air dan etanol K. alvarezii pada berat badan,
penurunan lipid plasma (jumlah kolesterol, lipoprotin berketumpatan rendah,
lipoprotin berketumpatan tinggi, dan trigliserida) dalam darah tikus yang diberi diet
normal dan diet tinggi kolesterol. Objektif kedua kajian ini dijalankan adalah untuk
mengenalpasti dan membuat perbandingan kesan ekstrak air dan etanol X. alvarezii
ke atas indeks somatik organ tikus yang diberi diet normal dan diet tinggi
kolesterol.

